omelelo e ama maphelo a rena ka
Kmekgwa ye e fapafapanago gobane

meetse a bohlokwa ditirong tSe mma-
lwa tSa rena. Re hloka meetse gore re phele,
go no swana le diphoofolo le dimela! Re hloka
meetse go godiSa dibjalo tSe di tSweletSago
dijo tSe re di jago, re hloka meetse a go nwa,
a go apea, a go hlapa, a go hlatSwa masela
le a go hlola mohlakase...bjalobjalo — go
swana le papading ya ditomino fao tomino ye
nngwe le ye nngwe e amago ye e latelago

molokolokong wa tSona — komelelong eSitago
le tShupaletlotlo le pelo ya molemi e a amega!

Ka nako ye bontsi bja rena bo SetSe bo tseba ka
moo naga ye e gobaditSwego ke komelelo ye
mpe le phiSo e Soro ye e sego ya ka ya ba gona
tikologong ye! E ile ya ba nako ya teko ye kgolo

Kgatisopaka ya Grain SA ya
batsweletsi ba ba hlabologago

Dibont$hi tSa tlhaelo ya phepo
tSe di bonalago go feta tSe
dingwe leheeng

Go hlolale go laola mengwang
pele le morago ga pSalo

Setumo se se hlokago
selabi se phala tShelete




KoOKo JANE O RE...

ehla se se fetilego sa tSweletSo ya dibjalo tSa se-

lemo e be e le nako ye boima ya moleko go balemi

bohle. Mafelong a mangwe a se makae profenseng

ya Mpumalanga balemi ba ile ba SegofatSwa ka go
nelwa ke dipula tSe botse, eupSa dikarolong tSe dingwe go be
go omile go feta ka moo go tiwaetSwego mme pula e nele mo
le mola. Ba bangwe ba nelwa ke pula, ba bangwe aowa.

Lebakeng leo re ile ra bolediSana le balemi ba mmalwa
ba ba nago le boitemogelo bja mengwaga mme melaetSa
ya bona e a swana — ba re tSwela pele go dira se se
lebanego. Ka go realo ba ra gore re se ke ra tlalelwa
ra tSea diphetho tSa boSilo. Ge o le tlalelong o dira tSe
e sego tSona mme ditiro tSa mohuta wo di ka ba kotsi.
MatSatSikgwedi a go bjala mafelong a go fapafapana a
phethilwe ka boitemogelo bja mengwagangwaga, mme
ge o hlokomologa matSatSikgwedi ao wa bjala pele goba
morago ga ona, o ipakela mathata ka go hlola kgonego
ya go lahlegelwa ke mohola wa dinyakwapsalo le ditshe-
nyegelo malebana le moSomo woo. Go kaone go ema
bakeng sa go bjala dibjalo tSe di sa sepelelanago le se-
hla se se dutSego. Re lemogile gore go na le bakontraka
(kudu profenseng ya Leboa-Bodikela) ba ba bjetSego
sonoplomo kgweding ya Feperware masemong a a sa
noSetSwego. Sa mathomo, ga re ke re bjala sonoplomo
le gatee masemong a a sa noSetSwego; sa bobedi, ga re
kgone go e bjala mola sehla sa yona se SetSe se fetile.
Bakontraka ba ba lefSa ka tShelete (thuSo) ya mmusSo
— tiriSo ya matlotlo a mmuso ka go hloka boikarabelo go
ka thwe ke ‘tshenyegelo ye e se nago mohola’ mme ba
ba obago molao ka mokgwa wo ba swanetSe go rweswa
molato. Le ge e le tShelete ya mmuSo ga re na tokelo ya
go e senya.

Ge re lebelela diruiwa go bonala gore marega a tlo hlola
mathata. Ge dipula di ena moragorago ga nako go swana
le tSa ngwaga wo, bjang bo leka go bopa peu (go kgonthisa
phologo ya bjona) bakeng sa go tSweletSa matlakala a ma-
botse. Ka fao, le ge mafelong a mantsi naga e bontsha botala,
go ka se hlolege bokaakang bjo bo tlwaelegilego bja digwasi
(dry material). Go feta fao, le furu ye e tlogo Sala maSemong
morago ga puno e tlo hlaela ka baka la maemo a a fokolago a
dibjalo. Re nyaka go go eletSa gore o akanye diruiwa tSa gago
ka kelohloko; rekiSa tSe ntSi ka moo go kgonegago — ditSofa,
tSe di fokolago, tSe di sa tswalego goba di sa tswadiSego le tSe
di sa holego selo. Tlogela di se kae fela tSe di nago le mohola
tSeo o ka kgonago go di leSa furu go fihlela sehla se se tlago
sa selemo. Elelwa gape gore naga e ka se tielele ka potlako
seruthwana, ka fao o ka swanela go di leSa furu go fihlela
kgweding ya Oktoboro (re holofela gore go ka se be bjalo).

Ke rapela gore dipula di ithaganele le gore tShwane e
diege. Kgabagareng dula o se fele pelo o be o tSwele pele go
tSea diphetho tSe o di gopodisitSego. Anke o SegofatSwe! 4§

sa komelelo

TUTUETSO

Molaetsa wa kholofelo sehleng

Balemi le badiredi ba polaseng ba be batlile LetSatSing la Go Rapelela Pula
kua NAMPO Park ka la 27 Nofemere 2015.

go balemi bohle ba Borwa bja Afrika. Morago
ga mengwaga ye mebedi ya maemo a mabe
balemi ba bangwe ba bile le mahlatse ka go
amogela pula ye e thusitSego go tiiSa dibjalo
tSe dingwe; madimabe ke gore ba bangwe ba
lahlegetSwe ke tSohle! Ba bangwe ba ka ba ba
se ba bjala — mme go tla ba boima go bao ba
se nago selo go phologa lehlakoreng la letlotlo

ntle le thuSo. Le ge go le bjalo...

Bophelo bo tSwela pele! Le renare swanetSe
go phegelela! Re swanetSe go phologare le
borakgwebo le gona re le batho ba ba nago
le malapa le badiredi bao ba re swanetSego
go ba hlokomela. Re swanetSe go leka ka
maatla go phologa le go beakanyetSa sehla
se sefsa — ga re kgone go tlogela. Nnete ke
gore re swanetSe go tSweletSa dijo tSa go
fepa setShaba sa naga ya rena le go araba
pitSo ye e nyakago gore re be bababaledi



TUTUETSO

ba lefase, e lego balemi — kudu ka ge re rata
go lema le gona re sa kganyoge go dira se se-
ngwe! Dikomelelo di hlagile mehleng ye e feti-
lego t8a ba t3a fela — re swanetSe go kgonthiSa
gore komelelo e se re fediswe!

Ditiragalo tSa sehla se se fetilego di iSitSe mai-
kutlo a rena godimo le fase — godimo ka baka la
kholofelo, fase ka baka la tlaiSego, fasefase ka baka
la tlhhobogo! DinyakwapSalo le matlotlo a rena ga
se a ke a lebanywa ke kotsi ka tsela ye ka baka la
komelelo ya mengwaga ye mebedi ka go latelana.

Le ge go le bjalo go sa na le lehlasedi la tshepo
sehla se: Bao ba kgonnego go bjala se sengwe le
go godisa dibjalo tSa bona go fihlela punong, ba ka
holwa ke dithekiSo tSa godimo tSeo di ka busetSago
karolo ye kgolo ya tahlego ya bona! Puno ya lehea
ye e nyakegago lenyaga gore ditseno di lekane
le ditshenyegelo (breakeven), e ka ba 1,5 tone/
hektare, mola nakong ye e fetilego, go swana le
ngwagola, e be e le 2,5 tone/hektare.

Ge sehla se eya mafelelong mme ra
kgona go akanya ka nepagalo go feta gona-
bjale gore dipuno tSa rena e ka ba dife (ge
eba go na le sa go buna), re swanetSe go
dira dikakanyo tSe ka potlako ka moo go kgo-
negago le go phetha ditseno le tlhaelo ye e ka
bago gona. ReriSana ka nako le barekiSi ba

dinyakwaps3alo go ba tsebiSa mabaka a gago a
mohuta o nnoSi. Elelwa gore balemi ba bantsi
ba ikhwetSa mathateng a go swana le a gago
mme batSweletSatirelo ba tseba maemo a
temo le gona ba a a kwesiSa. Ba lemoga gore
ba ka holega ge ba thekga dikgwebo tSa bale-
mi mola go sa na le tshepo ya go tsoSoloSa
kgwebo ye e tshepiSago.

Ba dipanka le dikoporasi tSa temo ga se
balemi le gona ga ba nyake go lema — ga ba rate
go tloSa molemi polaseng ge e se ka mabaka a
a itSego fao ba sa hlwago ba tshepa bokgoni
bja molemi bja go laola polasa ya gagwe ge a
le mathateng, goba ge go le molaleng gore ga
go sa kgonega go tsoSoloSa kgwebo ya gagwe.

Ge ba kgona go bona gore wena molemi
o loga maano, o boloka bohlatse, o phela o sa
senye tShelete le gona o leka go buSetSa seo
0 nago le sona boleming, gona ba ka boga
maemo a gago ka bopelotelele. TsebiSo ke ntlha
ye bohlokwa kudu. Ahlaahla maemo a gago,
bolediSana le ditsebi o kgopele keletSo mabapi
le seo o ka se dirago go ya pele, mme se sengwe
se bohlokwa gape: tSwela pele go reriSana le bo-
radipolitiki le baemedi ba mekgatlo ya temo tiko-
logong ya gago go tsebiSa bona le bao tSeago
diphetho tSa sepolitiki tSeo di amago thuSo ya go
lwantSha komelelo le go thekga tSwelopele ya
kgwebo ya gago — le go tiiSa totodijo nageng ye!

Itebelele gabotse. Phetha ka moo o tlogo dume-
lela mabaka a ka ntle go huetSa bophelo bja gago
ge o ithekga ka tumelo le maatla a gago a ka
gare. Leka go se dule lebaka le letelele go fetiSa o
sa dire selo. Leka go se gopole tSe mpe lebaka le
letelele go fetiSa. Dilo ke tSeo e lego tSona! Ga go
na seo re ka se dirago go fokotSa phiSo goba go
fediSa komelelo — ga re kgone go neSa pula goba
go mediSa bjang...TSea nako let3atSi le letSatSi
go rapela le go akanya gore o hwetSe khomotSo
le maatla pelong ya gago. NepiSa tSeo o nago le
tSona le tSeo o ka di dirago.

Na o sa itekanetSe mmeleng le monaganong
le gona o sa kgona go loga maano? O sa na le
dikgomo tSe di phologile tSeo o ka di nontShago?

O sa tlo kgona go buna se sengwe? Mohola
wa puno ye o tla feta wa puno ya ngwaga wa
ka mehla? Dira dilo tSe di nyakago moSomo e
sego tShelete. Se dule ka matsogo, dira tSeo ka
tiwaelo o sa kgonego go di dira. ThakgafatSa
bobolokelo le jarata. Lekola didiriSwa tSa gago
tSohle, di pente ge go hlokega. O ka makatSwa
ke ka moo meSongwana ya mohuta wo e ka
homotSago moya wa gago ka gona!

Akanya go hlokomela dilo tSa ka jarateng
goba tSa ka ntlong tSeo mogatSago a sa lego
a go kgopela gore o di lokiSe. Tlhalalo ka la-
peng e ka thuSa gore a go thekge nakong ya
mathata. Akanya mekgwa ye bonolo ya go gola
tShelete yeo e ka thuSago go tiiSa tshepelo ya
kheSe ya gago — eSitago le ge e no ba kudu go
dirisa diatla le monagano wa gago — go feta
fao sente ye nngwe le ye nngwe e a thusa!

Ntlha ye bohlokwa Se: Se tShabe go Soma
ka maatla ka diatla le gona tsebiSa badiriSani
ba gago mabaka a o ikhwetSago go ona. Dira
seo se nyakegago go tsoSa kgwebo ya gago le
go fepa ba lapa la gago. EnetSi ye o e diriSago
e tla go thuSa go nepiSa tebanyo ya gago ya
lebakatelele le gona e tla go fa maatla a go lwa
ntwa ya go phologa ka phisego.

Mongwadi yo a tumilego, Bill Bryson, o
boletSe gore: ‘Go na le dilo tSe tharo fela tSe di ka
hlokafatSago molemi: legadima, trekere ye e me-
nogago le botSofadi’. Wena o reng? Na o tlo lwela
tSe 0 nago le tSona le go leka se o ka se kgonago
go boloka polasa ya gago — goba bafenyi e tlo ba
tlhobogo le tlhokomologo? Na o tlo dula ka
ntlong digaradeine di pipetSe mafestere? Goba o
tlo bonala maSemong o thibela dipudi le dikgomo
go SireletSa thoro ye nngwe le ye nngwe go fihlela
nako ya puno, bjalo ka moo Mna Khumalo le Mna
Ndhlovu ba kgauswi le Ntabamhlope ba dirago
lenyaga? A maitekelo a gago a atlege! ¢

Taodiswana ye e ngwadilwe ke Jenny Mathews,
yo mongwe yo a ngwalelago Pula Imvula. Ge

o nyaka tsebiso ya go feta ye, romela imeile go
jenjonmat@gmail.com.

Dibontshi t$a tlhaelo ya

phepo tse di bonalago go

feta tSe dingwe leheeng

R S
e

-

T

- — -
=l i
Ll

Lehea le le bontShago dika tSa tlhaelo ya maknisiamo.

a go tiisa tlhaloganyo ya rena ya se-
ijalo sa lehea, dinyakwa tSa sona tSa
phepo le go monega ga yona, re ipha

sebaka se sekaone sa go godiSa mohola wa
mananeo a rena a nontsho.

Mohuta wo mongwe le wo mongwe wa phepo o
kgatha tema ye bohlokwa lephelong la dibjalo
mme go bohlokwa gape go phetha tekanyo ye
e nepagetSego ya phepo ya mehuta ya makro
(macronutrients) le ya mikro (micronutrients)

leheeng. Phepo ye e lego mmung e monwa
ke medu ya sebjalo ke moka e romelwa di-
thitong le megwanyeng (matlakaleng). Tlhaelo
ya meetse mmung e SitiSa tshepelo ya phepo
mme se se thatafiSa go gola ga sebjalo.

Ka tlwaelo dibjalo tSe di hlaelago naetrotSene ga
di gole ka botlalo (dikgopana) goba go bonala di-
kgoba gare ga dibjalo. Megwang ya lehea e fe-
toga mmala wo motala wo o galegilego. Megwang

TLHAELO DIBJALONG

ye e hlogilego pele e fetoga mmala wa serolane le
gona go bonala bolwetsi bja “necrosis” (go hwa ga
tlhalenama ya disele) bjo bo thomago dintlheng
tSa megwang. Mabu a pH ya fase goba ya godimo
le ge e le mabu a sehlaba le a bofefo a godiSa
bothata bjo ka ge phepo e gamolega (leaching)
gabonolo mabung a mohuta wo. Se se ka hlolwa
ke noSetSo ye e fetiSago goba pula ye ntsi.
NaetrotSene e bohlokwa kudu malebana
le go tiiSa go gola ga lehea le gona e kga-
tha tema ye bohlokwa kgodiSong ya puno le

Go laola pH ya mmu.

kaonafatSong ya boleng bja dithoro. Sebjalo sa
lehea se nyaka naetrotSene le fosforo ge peu
e seno hloga go tiiSa go gola ga manono, me-
gwang le mafela. Le ge go le bjalo, bontSi bja
naetrotSene bo nyakega lebakeng la go gola
ka maatla ga lehea, e lego kgweding ye e tlago
pele ga go tSwelela ga ditShatSha le maledu.

Merumo ya megwang, ditShikatliSi le manono a
bontSha mmalana wo moperese wo ebilego o ka
phatlalala le megwang ka bophara. Ka tlwaelo
phetogo ye ya mmala wo o ka bontShago le
bohubetSwana e bonala kudu kgatong ya bofsa
bja sebjalo.

Mabu a bodila (esiti), a serota (alkali) go fetiSa,
le maemo a boso a botsididi le a bosidi, a fokodiSa
dibjalo. Dibjalo tSa thamegomedu ye e sego ya
gola ka tshwanelo di hlakiSwa ke tlhaelo ya fosforo.
Ka fao go bohlokwa kudu go beakanya maemo a
phepo ka nepagalo go kgonthiSa gore dibjalo di
gola gabotse go tloga mathomong, seo se tlogo

thuSa go kgontSha putSo ye e lekanetSego le go
fokotSa tahlego ya dithoro ge go bunwa.

Mafela a lehea le le hlaelago potasiamo ke a
masesane mme dithoro tSe di lego dintlheng tSa
ona ga di a gola gabotse. Bothata bjo bo godiswa
ke mabu a bodila, a sehlaba le a bofefo ka ge go
ona phepo e gamolega gabonolo le gona ka po-
tlako. Komelelo le pula ye ntSi goba noSetSo ye e
fetiSago le yona e hlola mathata ge maemo a po-
tasiamo a sa kgotsofatSe. Potasiamo e bohlokwa
malebana le megwang ye metala ye e itekanetSego
le gona e kgonthiSa gore medu e gola gabotse, seo
se thuSago go kaonafatSa dipuno.

Dibontshi tSa tlhaelo ya maknisiamo sebja-
long sa lehea di lemogwa ka mmalana wo
mohubetSwana le wo moperesana wo o
tSwelelago megwanyeng ka sebopego sa
methalatS§ana. Mmalana wo o tSwelela gantSi
morago ga mabaka a matelele a botSididi le
bosSidi le ge e ka ba mabung ao a akaretSago
bodila goba sehlaba go fetiSa. Maknisiamo e
thuSa go tiiSa tSwelopele ya dibjalo matho-
mong a sehla mme e kaonafatSa puno. E ka
tiisa le tshepelo ya putSo ya dibjalo, seo se
batametSago nako ya puno.

Tlhaelo ya kalasiamo e ipontSha mathomong
a sehla megwanyeng ye mefsa ka mmala wo
motala wo o tagilego le ge e ka ba ka dikodi
tSe tShweu goba mabadi a methalatSana ao
ebilego a ka tSwelela ka sebopego sa kobi.
Kalasiamo e bohlokwa malebana le popego ya
megwang ye e itekanetSego le gona e thusa

Lehea le le bontShago dika tSa tlhaelo ya potasiamo.

go kaonafatSa boleng bja dithoro le go godiSa
dipuno.

Tlhaelo ya sebabole e bonala ka dibjalo tSe di
sa golelego godimo tSe di emeletSego thwii.
Bothata bjo bo godiSwa ke mabu a bodila le
a bofefo a sehlaba, fao kgamolo e diragalago
gabonolo. Bo godiSwa gape ke mabu ao a hlae-
lago dibolang, ao a sa tsenwego gabotse ke
moya goba ao a dulago a le meetse. Sebabole
se thuSa go mediSa megwang ye metala, go
godisSa dibjalo tSe di itekanetSego, le go tiiSa
monego ye e kgontShago ya naetrotSene.

Dibjalo tSe di hlaelago porone di bonwa ka
go se golele godimo le dikodi tSe serolane
goba tSe tShweu megwanyeng; morago ga
sebakanyana go tSwelela methalatSana ye
mesotho ye e kokomogilego ya sekamotu
(brown waxy raised streaks). Bothata bjo bo
godiSwa ke mabu a sehlaba le a serota le ao
a hlaelago dibolang. Se se direga gape ge go
na le naetrotSene le kalasiamo ye e fetiSago
mmung. Maemo a komelelo le ona a godisa
bothata bjo. Porone e bohlokwa, kudu go thusa
go tSweletSa mafela le peu (dithoro).

Tlhaelo ya senke e bonala megwanyeng yeo e
bontShago dizoune tSa mmala wo o galegilego
wa serolane. Dizoune tSe di tloga motheong
wa mogwang tSa ya le mahlakore a tShikagare,
mola morumo le ntlha ya mogwang le tShikagare
ka boyona e dula e le ye tala. Go ka bonala
le bohubetSwana merumong ya megwang le
manonong. Ka kakaretSo dibontshi tSe di tSwelela
megwanyeng ye e hlogilego pele; tlhogo ya di-
noko (internodes) e a SitiSwa mme sebjalo se
Sala se le kgopana. Senke e bohlokwa go godiSa
sebjalo gabotse mathomong a sehla le gona e
thuSa go kaonafatSa dipuno le go akgofiSa putSo
ya dibjalo, seo se batametSago puno.

Go molaleng gore phepo ya mohuta wa
mikro (micro-nutrients) e kgatha tema ye
bohlokwa lephelong la sebjalo sa lehea. Ka
fao molemi yo mongwe le yo mongwe yo a
nyakago go tSweletSa dipuno tSe botse tSe di
kgonegago, o swanetSe go tSea diSupommu ka
tekanelo a di romela laporotoring gore di hlo-
phollwe. Go ya ka diphetho le ditShiSinyo tSe
di buswago o swanetSe go kgetha menontSha
ye e lebanego o kgonthiSe gore o diriSa
bokaakang bjo bo nepagetSego ka nako ya
maleba go ya ka mekgwa ye e nyakegago. ¢

Taodiswana ye e ngwadilwe ke Gavin
Mathews, Setsebi sa Taolo ya Tikologo
(Bachelor in Envir tal Manag nt).
Ge o nyaka tsebiso ya go feta ye, romela
imeile go gavmat@gmail.com.

engwang e phadiSana le dibjalo go
M humana monola, seetSa le phepo.

Se se diragala lebakeng la tatSo
(kgatho), e lego sebakana se se latelago
puno go fihla ge go bjalwa gape, le ge e
le sehleng sa go gola ga dibjalo. Go feta
fao mengwang e katoloSa bodulo bja di-
khunkhwane, malwetsi le disenyi tSa go fapa-
fapana. Go bohlokwa go itemosa mengwang
ye e golago ka potlako le gona e amago kudu
kgonego ya puno ye e akanywago.

Go kgona go lekanya ka moo mengwang e
huetSago dibjalo, molemi o swanetSe go ba le
tekanyo ye e tletSego ya mehuta ya ngwang ye
e tSwelelago dibjalong tSe di itSego. Se se ka
phethwa ka go diriSa lenaneo le le kopantSwego

la taolo ya disenyi le mengwang. Tiro ya ‘go
hlola’ e ka hlaloSwa ka go re ke tshepetSo ya
tlhohlomiSo ya go humana tsebiSo. Mo re Supa
tsebiSo ye e amago mathata a a itSego a a hlo-
lwago ke mengwang polaseng ya gago, yeo e tlo
go kgontShago go beakanya le go diriSa lenaneo
le le lebanego la taolongwang.

Re SiSinya ka maatla gore balemi le baemedi goba
bareriSani ba reke kopi ya Common Weeds of Crops
and Gardens the 2" Edition ye e hwetSagalago go
ARC Crops Institute (ISBN-13 978-1-86849-399-9).
Mohuta wo mongwe le wo mongwe wa ngwang o
swantShwa ka botlalo ka diswantsho tSa dipeu, ma-
thomo a go gola ga dipeu, le dimela tSe di godilego.
Puku ye ke sediriSwa se bohlokwa sa go kgontSha

TAOLO YA NGWANG

molemi go hlaola dipeu ka nepagalo. Se se mo
kgontSha go reriSana gabotse le barekisi ba dibolaya-
ngwang le metswako ya go fapafapana ya dikhe-
mikhale ka bogolo bja bothata le taolo ya khemikhale
ye e lebanego go IwantSha bothata bjo bo itSego bjo
bo hlolwago ke mengwang dibjalong tSa gagwe.
Tlholo ye e kgontShago ya mengwang e nyaka
tsebo ye e tseneletSego ya payolotSi ya dibjalo le
ya mengwang, tlhaolo ya mengwang le mekgwa
ya yona ya go gola, le mekgwa ye e nepagetSego
ya go tSea diSupo. Go feta fao go nyakega tekanyo
ya khuetSo ya ekonomi malebana le maemo ao a
lokafatSago ditshenyegelo tSe di hlolwago ke taolo
ya khemikhale goba ya semotShene go IwantSha
tShilafatSo ya ngwang dibjalong tSe di itSego.

Go hlola le go laola mengwang morago ga pSalo.

Taolo ya ngwang pele ga psalo.

Ka tlwaelo tiro ya go hlola disenyi goba mengwang
dibjalong e phethwa ka go sepela maSemong ka
paterone ya manyokenyoke goba ya tlhaka ye
M o swere tshipi ye e momagantSwego go bopa
metarasekwere. TSama o bea tshipi ye fase se-
baka se sengwe le se sengwe sa dimetara tSe
50 goba tSe 100 ke moka o lekanye le go bala
mengwang ya go fapafapana ye e akareditSwego
metarasekwereng yeo. Kgopolo ke go bopa
seswantSho ka go se kgethe go Supa bontsi le
khuetSo ya mengwang ye e hlolago bothata.
Tlholo le tekolo ya mengwang e swanetSe go
phethwa lebakeng la gare ga puno le pSalo ya
sehla se sefsa; leheeng tiro ye e swanetSe go
phethwa kgatong ya mogwang wa bone le
wa bohlano (4" to 5" leaf stage) ka nako yeo
mengwang ya tlakalaphara le ya bjang e sego ya
ba ya fihlela bogolo bja 38 mm.

Ge mebepe ya masemo e hwetSagala,
mafelo a nnete a teko a ka swaiwa go yona ka
tekanyo ya pono goba ka theknolotSi ya GPS,
mme ya bolokwa gore e bogelwe gape ka moso
ge go hlokega.

Elelwa gore mengwang ye e tSwelelago mo-
rumong wa tShemo e ka ba e sa emele palo ya
mengwang ye e melago tShemong. TSea diSupo ka
kelohloko le ka go se kgethe mme o akaretSe bogolo
bja tShemo ge o0 akanya palo ya mafelo ao dikgato tSa
taolo di nyakegago. Molawana wa tlwaelo ke go phe-
tha tiro ye ka go arola maSemo dikarolo tSa bogolo
bja dihektare tSe 25 le go Soma karolo ye nngwe le ye
nngwe ka boyona.

TshilafatSo ye e hlolwago ke mengwang le ge e
le kemo ya ngwang wo o itSego e ka hlophelwa ma-
gorong a mane ka bophara, e lego:
< Kemo ye e katologilego: Mengwang e gona

masemong eupSa ke dimela di se kae fela.
« Kemo ye e tSitlanego: Mengwang e tSitlane

le tShemo. Palogare ga e fetiSe semela se
tee reing sekgobeng sa metarasekwere.
Tahlego ya puno o ka re e ka se direge ge e
se fela mafelong a aitSego.

» Kemo ya bogare: Mengwang e tloga e bonala ka
go lekana tShemong ka bophara mme palogare
ya kitlano ga e fetiSe semela se tee sebakeng sa
30 cm. Tahlego ya puno e ka direga ge dikgato tSa
taolo di sa tSeiwe.

e Kemo ya kotsi: Dimela tSa mengwang ya
tlakalaphara di feta se tee sebakeng sa 30 cm,
tSa mengwang ya bjang ke tSe tharo sebakeng
sa 30 cm, goba go na le mafelo a magolo a
a tShilafaditSwego go fetiSa. Tahlego ya puno
e tlo diragala ntle le pelaelo ge mengwang e
sa laolwe.

Go na le mananeo a mmalwa a kgasSetSo ya
dikhemikhale ao a loketSego dibjalo tSa ka mehla
le tSeo di fetotSwego leabela (genetically modi-
fied). Mananeo a a ka diriSwa pele ga pSalo, ka
nako ya pSalo le ge e ka ba morago ga pSalo. Se
lebale gore tshepetSo ye e lebanego ya kgaSetSo
e swanetSe go elwa hloko ge go diriSwa mokgwa
wa tSweletSo wa ka mehla goba wa go se leme
selo (no-till). O swanetSe go reriSana le morekisi
goba moemedi wa gago wa sebolayangwang ka
mehla pele ga ge o diriSa lenaneo lefe kapa lefe
le le akantSwego.

Go bohlokwa go kgona go laola phetetSo ye e
ka kekago ka potlako go thibela tahlego ye kgolo ya
puno (ditseno); tiro ye e ka phethwa pele goba mora-
go ga psalo.

Le ge molemi a ka dira ditekanyo tSa mathata a a
hlolwago ke ngwang ka sewelo ngwaga le ngwaga
ka tebelelo ya taolo, tlhhophollo ya go ngwalwa ye e
akaretSago dihla di se kae e ka ba le mohola. Ngwala
bohlatse ka ga tShemo ye nngwe le ye nngwe po-

laseng ya gago le dibjalo tSa go fapafapana tSe di
bjetSwego go yona, o be o ngwale le data (dintlha) ya
tekanyo ya ngwang. Data ye e bohlokwa go kgontSha
wena le morekiSi wa gago wa sebolayangwang go
hlaola mathata a a phegelelago a a hlolwago ke
ngwang. Bohlokwa go feta fao ebile e go kgontSha go
lemoga ka pela ka mo go kgonegago mehuta efe le
efe ya ngwang ye e thomago go lwantSha lenaneo le
le itSego la dikhemikhale.

Bohlatse bjo o bo ngwalago bo swanetSe go
akaretSa dintlha tSe di latelago le tSa go swana le
tSona: Lebaka la tekanyo, ge eba e phethilwe pele
goba morago ga pSalo; felo fao tShemo e lego gona;
histori ya dibjalo; dipuno tSe di tSweleditSwego;
tiriSo ya dibolayakhunkhwane; dibolayangwang tSe
di diriSitSwego; mohuta wa mmu; bohlatse bja dite-
kommu; mathata a magolo a a hlolwago ke disenyi
le mengwang; le tsebiSo ka ga katlego ya dibolaya-
ngwang tSe di itSego tSe di diriSitSwego.

Go bohlokwa go lekanya bothata ka nepagalo le gona
ka nako ka ge tiriSo ya dibolayangwang e hlola di-
tshenyegelo tSe di bonagalago ge go akanywa ditshe-
nyegelo tSohle malebana le kgaSetSo ye nngwe le ye
nngwe. Bothata bjo bo golelago godimo bja twantSho
ya dibolayangwang bo se ke bja lebalwa. SetSa phe-
tho ya balemi lefaseng ka bophara ya go boela tao-
long ya semotShene ya ngwang yeo e kopantShwago
le tiriSo ye kaonekaone ya dikhemikhale. Ka mokgwa
wo o ka fokotSa ditshenyegelokakaretSo (overall
costs) malebana le taolongwang ntle le go hloko-
mologa tSweletSo ya dipuno tSe di go hlolelago poelo
polaseng ya gago. ¢

Taodiswana ye e ngwadilwe
ke molemi yo a rotsego modiro.

TLHOKOMELO

Ditlhamo tSa gago di soma go
ya ka moo o di hlokomelago

emo ke intasteri ye e tSwelago pele ka
T potlako mme diphetogo di diragala ngwa-
ga le ngwaga. DitheknolotSi di a fetoga,
ditthamo di a fetoga, diteori le mekgwa e a fetoga,

mme se sengwe se re se lemogago go ya pele ke
phetogo ya klimate.

Rena balemi re swanetSe go lemoga nnete ya gore
re swanetSe go ikamantSha le diphetogo tSe ka go
se kgaotSe, go sego bjalo re ka se phologe. Bole-
mi bo ama tSweletSo ka botlalo; re swanetSe go
tSweletSa ka bontSi ka moo go kgonegago nageng
ye nnyane ka moo go kgonegago ka ditshenyegelo
tSe nnyane tSe di kgonegago gore ditseno di fete
ditshenyegelo (books to balance) mafelelong a se-
hla. Ka fao molemi ge a nyaka go kgotlelela inta-
stering ya temo o swanetSe go dula a ela mekgwa
le dithekniki tSa sebjalebjale hloko.

MoSomo wa go bjala ke mokgwa wo mongwe
wo re ka rego o tSwetSe pele go feta tSohle ngwa-
gasomeng wo o fetilego.

A re lebeleng tSweletSo ya korong go fa
mohlala. Mehleng ye e fetilego e be e le tiwaelo
go bjala korong ka go gasSa peu ka sephatlalatSi
sa monontSha se se bego se latelwa ke rolara ya
go gatela peu mmung. Mokgwa wo o be o lokile
eup3a go be go na le mathata a mmalwa. Kelo
(calibration) e be e no akanywa fela mme peu e be
gaSwa ka go se lekane, seo se hlotSego dikgoba
fao mengwang e medilego ka maatla.

Morago ga fao go ile gwa diriSwa boro ye tshe-
sane ya peu (fine seed drill); le lehono e sa
diriSwa gohle, eupSa e kaonafaditSwe kudu
gore e akaretSe dilekolapeu (seed monitors),
boentSenere bjo bo fetotSwego, kgaSo ye e
kaonafaditSwego ya monontSha le metShene ye
megolo go feta pele.

Lehono batSweletSakorong ba ba tSwetSego
pele go feta ba bangwe ba diriSa dipolantere tSe
kgolo tSe di Somago ka moya go bjala dibjalo tSa
bona. Polantere ya moya e Soma ka bakumo (vac-
uum) ye kgolo ye e gapelago dipeu diphaepheng
tSe di di iSago dipapetleng tSa go bjala (planting
discs) tSeo di tsenyago dipeu mmung. Dipola-
ntere tSe di bjala ka nepagalo ye kgolo mme di
thuSa balemi go bea dipeu gabotse go fetiSa, seo
se hlolago kemo ye botse ya dibjalo, seo gape se
godiSago tSweletSo.

Go ba le metShene ya sebjalebjale go bohlo-
kwa malebana le tSweletSo ya maemo a godimo
ya mabele a a bapatSwago, eupSa ge molemi a sa
tsebe go diriSa le go hlokomela metShene ye ka
nepagalo, gona peo ye kgolo ya gagwe ya tShelete
e tla ba lefela.

Madimabe ke gore balemi ba bantSi ba tSea
gore metShene le dithamo di tla swarelela go ya
go ile. Ga go bjalo ka ge se sengwe le se sengwe
se onala mme se nyaka tlhokomelo ye botse. Go
fa mohlala: polantere ke ye nngwe ya ditthamo tSa
mohola le gona tSe bohlokwa go feta tSe dingwe

KgonthiSa gore dikarolwana tSohle tSe di SiSinyago di dikologa goba di thwethwa
ka tokologo ntle le kgano.

kgwebong ya gago. Go feta fao e na le dikarolwana
tSe di SiSinyago, makopano a a thwethwago, dipe-
ring le diketane tSe ntSi go feta ditthamo tSe dingwe,
e lego lebaka le le dirago gore molemi a swanele go
e swara ka lerato le thokomelo ye e fetiSago.

Are lebeleng ka moo o swanetSego go hlokomela
polantere ya gago pele ga ge nako ya pSalo e fihla.
LentSu le bohlokwa mo ke pele ga pSalo.

» KgonthiSa gore dikarolwana tSohle tSe di SiSi-
nyago di dikologa goba di thwethwa ka tokologo
ntle le kgano. Ge se sengwe se swinegile goba
se sa SiSinyege ka tshwanelo, se hlahlamolle o
utolle bothata. Ge o hweditSe karolwana ye e
hlolago bothata, e tloSe o tsenye ye mpsha ke
moka o beakanye polantere sefsa ka nepagalo.

* TSheka ngangego ya diketane tSohle. Kgonthisa
gore diketane ga di a ngangega go fetiSa ka ge
di ka thaoga goba t3a tloga dikereng (sprockets).
Gape kgonthiSa gore ga di a hlepha go fetiSa
gobane gona di ka tlola meno a dikere tSa se
Some ka tshwanelo. Go bohlokwa gore diketane
tSohle di tShatShwe oli gabotse pele ga ge go iwa
maSemong. TShatSha diketane oli e sego kirisi
gobane ge mmu o hlakana le kirisi go bopega
“makwate” a a ka dirago gore ketane e swarege
dikereng mme ya senyega.

» Nyaka melongwana yohle ya kirisi polantereng
0 kgonthiSe gore o tsenya kirisi ka bontSi mo-
longwaneng wo mongwe le wo mongwe. O
ka boeletSa tiro ye mosong wo mongwe le wo
mongwe lebakeng la pSalo.

* TSheka kgatelelo ya moya dithaereng tSohle.

» KgonthiSa gore bakumo (vacuum) e gapa goba
e goga moya ka maatla le gore ga go na manga
goba mathata a mangwe mathopong/diphae-
pheng.

« KgonthiSa gore o tsentSe dipapetla tSa go bjala
tSe di lebanego.

» Sa mafelelo, tSheka kelo ya peu le monontSha
gapegape go kgonthiSa pSalo ye e nepagetSego.

Ke holofela gore ditthamo tSa polaseng di Soma
gabotse fela ge mong wa tSona a di hlokomela
gabotse. Le ge di akaretSa theknolotSi ya sebjale-
bjale ya pSalo ka botlalo, ge di sa hlokomelwe ka
tshwanelo di ka ba tseleng ya go iSa thotobolong
go se kgale. ¢

Taodiswana ye e ngwadilwe ke Gavin
Mathews, Setsebi sa Taolo ya Tikologo
(Bachelor in Environmental Management).
Ge o nyaka tsebiso ya go feta ye, romela
imeile go gavmat@gmail.com.

Dikhalthiba tsa korong

— ka moo o ka kgethago ya maleba

O ka godiSa dipuno tSa gago ka go kgetha
khalthiba ya maleba.

aodiSwana ye e ahlaahla kgetho ya khalthi-
Tba ya maleba ya korong, e lego ntha ya

taolokakaretSo ya dibjalo tSa korong lena-
neong le le swarelelago la phetoSopsalo.

Kgopolokgolo malebana le korong ke kgodiSo ya
poelo le bokgoni bja yona bja go phadiSana le
dibjalo tSe dingwe. Se se ka phethwa fela ka go
tiisa kgonego ya poelo ye e hlagiSwago ke kopa-
nyo ya dibjalo/mmu/klimate, mola ditshenyegelo

tSe di hlolwago ke dinyakwaps$alo di laolwa ka
kelohloko.

Kgetho ya khalthiba ke phetho ye bohlokwa mabapi

le tSweletSo mme e ka thuSa go fokotSa kgonaga-

lokotsi le go godiSa dipuno. Dintlhatlhahlo tSe di late-
lago di swanetSe go akanywa ge kgetho ya khalthiba

e phethwa:

» Hlaolalefelo la tSweletSo le le itSego fao korong e
tlogo bjalwa gona ka ge se se phetha kamantSho
ya dikhalthiba tSe di swanelago le ge e le malwetsi
a a ka di tsenago. Lenane le le bontShago
dikhalthiba tSe di loketSego kgwebo tSa korong ye
e Silwago go tSweletSa borotho le gatiSwa ngwa-
ga le ngwaga mme le arolwa magoro a mararo:
dikhalthiba tSe di swanelago tSweletSo masemong
a a sa noSetSwego karolong ya Leboa; tSeo di
swanelago tSweletSo mafelong a Borwa; le tSeo di
swanelago masemo a a noSetSwago.

» Phetha karolwana ya lefelo (sub-region) leo go
tlogo tSweletSwa gona. Tshepelo ye e bitSwago
“photoperiod” le “vernalisation” e laola lebaka
la go gola, mme dikhalthiba di swanetSe go
amantShwa le maemo a klimate go swana le
botelele bja sehla sa go gola, paterone ya go na
ga pula le themperetSha lebakeng la go gola, go
hwetSagala ga monola mmung ka nako ya pSalo,
le matSatSikgwedi a mathomo le a mafelelo a
tShwane. Tekanyo ya dikhalthiba lebakeng le le
itSego e tSweletSwa lenaneong le le bontShago ma-
baka a a swanelago pSalo ya khalthiba ye nngwe
le ye nngwe bokaone. DiriSa lenaneo le la maba-
ka a go bjala lefelong le le itSego go fokotSa dikgo-
nagalokotsi malebana le tSweletSo tSa go swana le
komelelo, go tSwelela ga malwetsSi le mellwane ye
e segetSwego mabaka a phetoSop3alo.

» Dikhalthiba di kgona go ikamantSha le maemo a
a itSego a puno ye e kgonegago le ge kgonego
ya puno ya dikhalthiba tSe di fetotSwego leabela
(genetic yield potential) tSe di hwetSagalago e feta
ya dipuno tSe di phethagatSwago gonabjale go ya
ka maemo a kgwebo. Diphapano tSe di hlolega ka
baka la maemo a klimate le tSweletSo, diphetho
malebana le taolo ya dibjalo, malwetsi, le mathata
a a hlolwago ke dikhunkhwane le mengwang.
Khalthiba ye kaonekaone e tla tSweletSa puno ye
kaonekaone maemong ohle a a kgonegago, seo
se bontShago bokgoni bjo bo fetiSago bja yona bja
go ikamantSha.

» Ke ka fao go lego bohlokwa kgethong ya khalthi-
ba ya maleba ye e tSweletSwago tikologong ye e
itSego go akanya dipharologantSho tSa mmu
(agronomic characteristics) (mehlala ke tSe di
hlolago go bjalologa ga dibjalo (lodging), go Swala-

lanya ga dithoro, le twantSho ya aluminiamo),
tsenego ya malwetsSi (boori le “Fusarium spp.”), le
twantsho ya dikhalthiba tSe di itSego ya ntadimela
ya SeraSia ya korong.

« TlhophiSo le boleng bja korong ye e Silelwago
borotho bo ama dihlopha tSe nne tSe di phethwago
go ya ka proteine ye e akareditSwego, bokgolo-
kgohla (bontsi) ka dihektolitara, le go fokotSega ga
palo (falling number) ya dithoro. Bokgolokgohla ka
dihektolitara, kudu le bokaakang bja proteine, bo
huetSwa ke tikologo, meetse a a lego mmung, le
taolo ya monontsha go tloga ka popego ya dithoro
go fihla putSong.

Dikhalthiba tSohle tSe di diriSetSwago borotho tSe

di ka tSweletSwago ke balemi di swanela dihlopha

tSohle tSe di boletSwego go ya ka bokaakang bja

proteine, bokgolokgohla ka dihektolitara le palo ye e

fokotSegago (falling number).

Re rumaka gore:

 Bjala dikhalthiba di se kae tSa bokgoni bjo boka-
one bja go tSweletSa puno ye kaone le go lwantSha
malwetsi le dikhunkhwane.

» Akanya kgetho ya dikhalthiba ngwaga le ngwa-
ga go di amantsSha le mabaka a a fetogago le go
leka dikhalthiba tSe mpsha.

 DiriSa tsebiSo goba dintlhatlhahlo tSe dingwe
gape malebana le dipharologantSho tSa dikhalth-
iba, data ya lebakatelele ya dipuno, le dipalopalo
tSe o ka di hwetSago ka ga dipuno.

» Hlopha nako ya maleba ya pSalo malebana le
khalthiba ye o e kgethilego, diriSa peu ya boleng
bjo bobotse mme o e bjale go ya ka kitlano (motla-
lo) ye e SiSinywago go kgonthia tSwelelo (tlhogo)
le kemo ye botse ya dibjalo. Phafogela botelele bja
seo se hitSwago “coleoptile” ge botebo bja peo ya
peu bo godiSwa selotong se se sa noSetSwego.

« DiriSa lenaneo le le kgontShago la kgaSetSo go
laola mengwang, dikhunkhwane le malwetSi se-
hleng sa go gola ga dibjalo 0 be o nontShe mmu
go ya ka kgonego ya puno.

* Puno ka nako ya maleba le poloko ya peu mora-
go ga fao e ka ama bogolo bja puno ye e kgo-
negago, boleng bja dithoro le ge e ka ba thekiSo
ye molemi a rekiSago tone e tee ka yona. ¢

Taodiswana ye e ngwadilwe ke

Dr. Willem Otto: Papatso, Sensako.

Ge o nyaka tsebiso ya go feta ye, romela
imeile go willem.otto@sensako.co.za.

aloba Jerry Mthombothi, Molo-
M maganyi wa rena wa Tlhabollo kua

Nelspruit (Mbombela), o ile a etela
Thomas Ncongwane polaseng ya gagwe
seleteng sa Gert Sibande, Profenseng ya
Mpumalanga. Molemi yo wa mengwaga ye
46 o lema ka boineelo mme gonabjale o
tSweletSa lehea le merogo.

Ke lema lefelong la Brandyball, tseleng ya go
ya Kromdraai, seleteng sa Gert Sibande, pro-
fenseng ya Mpumalanga. Ke lema nagatemego
ya dihektare tSe 10. Lenyaga ke bjetSe lehea di-
hektareng tSe di selelago. Ke tSweletSa le mero-
go dihektareng tSe pedi mme lenyaga ke bjetSe
ditamati, dikhabetShe, sepiniSe le dibete.

Ke godile le bolemi ka ge batswadi ba ka e be e
le balemi bao ba bego ba ruile diruiwa le gona
ba bjala dibjalo. Se sengwe seo se ntutuetSago
go ba molemi ke gore matSatSing a re diriSa di-
bolayangwang go laola mengwang bakeng sa
go e hlagola ka megoma ya diatla go swana le
bogologolo.

Maatla: Ke na le dikgomo tSe 50 tSeo ke di
rekiSago diranta tSe e ka bago tSe R5 000 e tee.
Ke na le dipudi tSe 150 mme tSona ke di rekiSa

R1 200 e tee. Go na le letamo godimo ga thaba
ka fao ke kgona go diriSa noSetSotShaSetSo.
DitSweletSwa tSa ka di rekwa gona mo polaseng
mme ka Janaware 2015 ke bjetSe phulo ya Era-
grostis Cuvula tShemong ya dihektare tSe 1,5 fao
dikgomo tSa ka di fulago marega.

Mafokodi: Ga go na mmaraka ye botse fao nka
rekiSago merogo ya ka mme ka nako ye nngwe
ke tlamega go e leSa diruiwa tSa ka. Go feta fao
ga ke na dithamo tSa ka tSa polaseng go swana
le trekere, megoma le didiriSwa tSe dingwe.

Ge ke thoma go lema ke be ke buna lehea
la ditone tSe 2/hektare mme gonabjale ke
buna ditone tSa gare ga tSe 10O/hektare le tSe
12/hektare. Ditseno tSa ka ka go rekiSa puno ya
sepiniSe e be e le R2 000 go ya go R3 000, eupsa
gonabjale ditseno tSeo di feta R30 000. ThekiSo
ya ditamati e be e ntliSetSa R1 500, gonabjale
puno ya ditamati e ntliSetSa R20 000.

Go tloga ke thoma go diriSana le Grain SA ka
2013, ke humane tsebo ye e nabilego, kudu
ka tiriSo ye e bolokegilego ya dikhemikhale le
kelo (calibration) ya digaSetSi tSa mohuta wa
kanapa go gaSetSa dibolayangwang le dibola-
yakhunkhwane. Ke humane le tsebo ya kelo
ya polantere malebana le tiriSo ya monontSha

TSEBISO

Grain SA e bholedisana le...

go kgonthiSa kemo (palo) ye e nepagetSego ya
dibjalo tShemong. Ke tsene le dithuto tSa go fapa-
fapana tSe di rulagantSwego ke Kgoro ya Temo
ya Profense ya Mpumalanga.

Ke tsene DiwekSopo, Mat3atSi a Balemi le dithuto
tSe di rulagantSwego ke Grain SA le Kgoro ya
Temo. Go tSa Grain SA ke tsene Thuto ya Matse-
no go TSweletSo ya Lehea le Thuto ya Tlhokome-
lo ya Trekere. Go tSa Kgoro ya Temo ke tsene
Thuto ya TSweletSo ya Merogo. Ke sa rata go
tsena thuto ya Taolo ya Letlotlo.

Lebakeng la mengwaga ye mehlano ye e tlago ke
nyaka go ba mong wa polasa ye e nago le ditlha-
mo tSa yona tSa go swana le ditrekere le didiriSwa
mme ke nyaka go thuSa balemi ba bangwe go
lema masemo a bona. Ke rata go hlola meSomo
le go thwala batho ba go feta ba gonabjale; go
feta fao nka rata go hwetSa mmarakathwi fao nka
rekiSago ditSweletSwa tSa ka le gona ke rata go
kgonthiSa gore ke tSweletSa ditSweletSwa tSa bo-
leng bja maemo a godimo.

Ke nyaka go eletSa balemi ba bafsa ba ba
fiSegago go lema ka go re ba swanet3e go lema
ka boineelo le gona ba swanetSe go diriSa me-
kgwa ye e lebanego ya tSweletSo. MatSatSing
a lehono go bonolo go lema ka ge re diriSa
metShene ya go swana le dipolantere; go feta fao
re diriSa digaSetsi tSa mohuta wa kanapa goba
tSa go hlomelwa trekereng (boom sprayers) go
gaSetSa dibolayangwang le dibolayakhunkhwane
dibjalong tSa rena gore re kgone go tSweletSa
ditSweletSwa tSa boleng bjo bobotse. Ga go
sa swana le bogologolo mola re bjala ka diatla
ra ba ra hlagola mengwang ka megoma ya di-
atla. Motho a ka gola tShelete ka go lema, fela
0 swanetSe go ba bopelotelele le go phetha se
sengwe le se sengwe ka nepagalo. ¢

Taodiswana ye e ngwadilwe ke

Jerry Mthombothi, Molomaganyi wa
Tlhabollo wa Lenaneotlhabollo la Balemi la
Grain SA. Ge o nyaka tsebiso ya go feta ye,
romela imeile go jerry@grainsa.co.za.

O swanetSe go tseba seo se lego leanongkgwebo la gago le go se kwesiSa ka botlalo
— kweSiSa tSeo dipalo di di Supago le seo se kgonegago.

atSatSing a lehono taolo ye e kgontShago
M ya tshepediSo ya bolemi e nyaka gore go

bolokwe bohlatse bja ditiro gore balaodi
ba kgone go tSea diphetho tSe di theilwego godi-
mo ga tsebo ye e tletSego malebana le poelo ye e
tSweletSwago dipolaseng tSa bona. Se bohlokwa le
go fetiSa fao matSatSi a ke gore bontsi bja balemi bo
hloka dikadimo tSa mohuta wo o itSego go ba thusa
go sepediSa dikgwebo tSa bona.

BontSi bja mekgatlo ye e adimago tShelete bo nyaka
leanokgwebo le le tletSego le tsebiSo ya sebele ya
molemi mabapi le se sengwe le se sengwe seo e
lego sa gagwe, le ge e le maemo a dikadimo dife
le dife tSa lebakatelele le tSeo di sego tSa buSetSwa
ka botlalo. Go feta fao ba ka nyaka le histori ka se-
bopego sa bohlatse bja tSweletSo le ge e ka ba po-
gelopele (future scenarios), go akaretSa le tSweletSo
ya polasa, papatSo le taolelo mabapi le dithekiSo tSa
ka moso. Dinyakwa tSe di ka tlaba molemimofsa,
eupsa le ge go le bjalo nneteng se se nyakegago ke

tsebo YE NNYANE le boithupiSo BJO BOGOLO, ke
moka go tloga fao o swanetSe go tSea kgato e tee e
tee tshepelong ya go ithuta go reriSana le go bopa
dikamano le bakgathatema ba bohlokwa temong ba
ba go amago!

Elelwa ka mehla gore setumo — e ka ba se
se hlokago selabi goba se se nago le sona — se
bop3a ka go dira dilo ka mokgwa wo o itSego ka go
se kgaotSe. Ditiro tSa go loka di go bopela setumo
se sebotse, ditiro tSe mpe di go bopela setumo se
sebe; mme madimabe ke gore seo se kilego sa
bolelwa ke Benjamin Franklin ke nnete: “Setumo
se sebotse se bop3a ka ditiro tSe mmalwa tSe bo-
tse, mme se senywa ka tiro e tee ye mpe! " Maloba
Warren Buffet yena o ile a re: “Go bopa setumo se
sebotse go tSea mengwaga ye 20, go se senya go
tSea metsotso ye mehlano!”

Ge o0 eya pankeng goba mokgatlong ofe le ofe
wo o adimago batho tShelete (mofi wa krediti) go
kgopela kadimo, ba tlo lebelela setumo sa gago,
ke gore bohlatse bja ditiro (track record) le histori

ya gago. Ge o be o le molemi mengwaga ye le-
some ye e fetilego o0 swanetSe go ba le histori yeo e
hlaloSago boitemogelo bja gago bja bolemi le gona e
swantShago kgwebo ya gago lebakeng leo. Ge o le
molemimofsa o swanetSe go lemoga gore nneteng
o mathomong a leeto la go ipopela setumo. John
Rockefeller o kile a re: ‘Selo se bohlokwa go feta
tSohle seo lesogana le swanetSego go se dira ke go
ipopela krediti...setumo...sebopego’.

Kgwebo ye nngwe le ye nngwe yeo rena
balemi re tsenelelanago le yona leetong le e
kgona re thuSa go bopa (goba go senya) maina
(setumo) a rena, go ya ka moo re itshwarago
ka gona ge re reriSana le ba kgwebo yeo. Na
afa re a botega? Na re dira tSeo re tshepiSago
gore re tlo di dira? Re lefa melato ya rena ka
nako yeo re e tshepiSitsego? Ge ba re thusa na
re hlompha potego ya bona ka go ba kgodiSa
ka maitshwaro a rena gore ba rate go re thusa
gape ka moso?

BOLAODI

( Setumo se se hlokago
selabi se phala tshelete

Ka tlwaelo peelano ya mathomo ge o adima
tShelete ke gore o swanetSe go beeletSa peeletSo
(security). Mohuta le bogolo bja peeletSo bo fa-
pana go ya ka palo ya tShelete ye e adingwago.
MatSatSing a ge motho a na le tokelo ya go diriSa
naga a ka adima tShelete, eupSa ga go hlokege
ka mehla gore motho e be mong wa naga gore
a abelwe kadimo. Mekgatlo ye e dumelago
go SetSa histori ya krediti le setumo sa ‘mo-
gwebi’ goba molemi, e a atafala — dintlha tSe di
bohlokwa go no swana le matlotlo a popego a
moadingwa. Ge motho a na le histori ya krediti
ye e se nago le bosodi mme a sengwa motho yo
a tshepegago, a ka abelwa krediti gabonolo go
feta yoo e lego mongnaga, fela setumo sa gagwe
se bontShago gore ga a kgone go beakanya, go
lekanyetSa goba go diriSa tShelete ka tshwanelo
— goba yo a sa tshepegego lehlakoreng la go
buSetSa dikoloto.

Ge o leka go kgopela krediti o se na le histori efe
kapa efe ya mohuta wo, kgopolo ya mathomo ye o e
tsoSago menaganong ya ba mekgatlo ya tShelete e
bohlokwa go fetiSa. O swanetSe go kgodiSa bafi ba
krediti gore o beakantSe ka kelohloko le gona o tseba
tSeo o di bolelago.

Se se ra gore 0 swanetSe go TSEBA kgwebo ya
gago. Ngwala PHETLEKO vye e tletSego ya maatla,
mafokodi, dibaka le ditShoSetSo tSe di amago mo-
huta wa kgwebo ya gago. (Ka Seisimane phetleko
ye e bitSwa “SWOT ANALYSIS: strengths (S), weak-
nesses (W), opportunities (O), threats (T)). Se leke
le gatee go kgopela krediti ntle le leanokgwebo le
le tilego (tShiSinyokgwebo). O swanetSe go tseba
tSeo di akareditSwego leanongkgwebo la gago o be
0 bontShe gore o di kwesSiSa ka botlalo — kgonthisa
gore o kweSiSa tSeo dipalo di di Supago le gore tSe
di kgonegago ke dife. Sikologa phoSo ye e dirwago
gantsi ya go kgopela motho yo mongwe go ngwala
leanokgwebo la gago o sa kgonthiSe ge eba tSe di
bolelwago di nepagetSe le gona di a kgonega.

Mohola wa leanokgwebo ga se fela go tiSa
tshepo ya ba mekgatlo ya go adima tShelete,
eupSa ke mokgwa gape wa go hlaloSa mahlo-
mo (framework) a kgwebo ya gago le go bea
maleba le boemo (benchmark). Go feta fao lea-
nokgwebo ga se selo seo se ka se fetogego
— le gola le nako mola o dutSe o le laola le gona le
huetSwa ke maemo a kgwebo.

Se sengwe seo se thekgago kgopelo ya gago
ya kadimo ke lenane la maina (references) le ma-
ngwalo a bohlatse. Lenane la mohuta wo le na le
mohola malebana le bohlatse bja bophelo (Curricu-
lum Vitae) bja mongwe le mongwe. Le ge go le bjalo,
gantsi batho ba dira pho3o ka go boloka mangwalo a
bohlatse bja lebaka le ba tsenego sekolo fela, mme
ba holofela gore go lekane. Go bohlokwa gore o
kgopele le go boloka mangwalo a bohlatse, maina a

batho goba dikgwebo, le disetifikeite tSe di pakelago
dithuto tSe kopana tSe o di tsenago kae le kae mo o
diriSanago le batho goba wa ithuta go bona. Lengwa-
lo la bophelo (CV) ke lengwalo “le le phelago” — le
lona le ka fetoga ebile le swantSe go fetolwa ngwaga
le ngwaga gore le akaretSe moSomo wo mogwe le wo
mongwe le boitemogelo bjo bongwe le bjo bongwe
bja gago bja thuto. (Ruta le bana ba gago ntlha ye!)

Wena molemi o lego mogwebi le gona, ge o
nyaka dinolofatSi tSa krediti le dikadimo o hloka
maina a batho bao goba dikhamphani tSeo o kilego
wa gwebiSana le tSona ka moo go kgotsofatSago; o
hloka moeletSi yo a ka pakelago semelo sa gago se
sebotse, le bohlatse bjo bo tSwago lelokong le lengwe
la setShaba le le hlomphegago.

Go bohlokwa gape gore o itshware ka mokgwa
wa profeSenale. BontSha gore o phetha dilo ka thu-
laganyo le bokgoni. LaetSa gape gore o ipeakantSe
gabotse le gona o na le phiSego le boitshepo. Ele-
lwa gore o swanetSe go ba kgodiSa gore o ka se ba
swabiSe, ke gore ba bontShe gore o motho yo a ka
kgonago go sepedisa kgwebo ka katlego.

O swanetSe go itokiSa go dula o bolediSana le
bao ba dumelago go go thusa ka tShelete. Eba mo-
kgokaganyi wa mafolofolo gore ba dule ba go swara
monaganong — le ge o reriSana le mokgatlo, nyaka
badiredi bao o ka ikgokaganyago gabonolo le bona
mme o bope kamano ye e kgontShago.

O se ke wa no ikhomolela gateetee ge maemo
a go hlanogela mme wa lebanywa ke ditlhohlo le
manyami. BolediSana le bona ka go se kgaotSe ge
maemo a befile, nyaka keletSo go ditsebi, reriSana
maano a tShoganetSo le bona, ba tsebiSe maemo a
ditaba ka mehla, e ka ba a mabotse goba a mabe. Ge
maemo a sa laolege, go swana le ao a hlotSwego ke
dikomelelo tSa maloba, baadimi ba tShelete gantSi ba
kwesiSa maemo ao go feta ka moo molemi a gopola-
go, ka gobane le bona ba tseba mabaka a a dutSego
temong mme gantSi ba dumela go thusa le go thekga
balemi. EUPSA, ge o ka no re tuu gwa bonala o ka re
o tsene ka monga wo seloko ba tlo gonona ba makala
gore go diragala eng.

Setumo sa motho se bohlokwa EUPSA ‘Ga o
kgone go bopa setumo ka tSeo o sa tlogo di dira fela!’
(Henry Ford). Elelwa ka mehla gore neng le neng le
gona ditirong tSa gago tSohle o swanetSe go boloka
bohlatse bjo bo tletSego le go bopa dikamano tSe di
tilego. Bohlatse bja ditiro tSa gago le kgonego ya dilo
ke dintlha tSe pedi tSeo di lego bohlokwa go feta tSe
dingwe ge o kgopela go adingwa tShelete! 4§

Taodiswana ye e ngwadilwe ke Jenny Mathews,
yo mongwe yo a ngwalelago Pula Imvula. Ge

o nyaka tsebiso ya go feta ye, romela imeile go
jenjonmat@gmail.com.

